ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐅᖃᐅᓯᒃᓴᖏᑦ ᐊᒻᒪᓗ ᑐᒃᓯᕋᐅᑎᖏᑦ ᓄᓇᕗᑦ ᒐᕙᒪᒃᑯᓐᓄᑦ ᐱᑦᔪᑎᖃᑦᑐᑦ ᑎᑎᕋᖅᓯᒪᔪᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐊᒻᒪᓗ ᑰᑕᖃᕆᐊᖃᖏᑐᒃᑯᑦ ᑭᓪᓕᖁᑎᒋᔭᐅᔪᑦ ᐊᖏᖃᑎᒌᖏᓐᓂᐅᔪᖅ ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᓐᓂᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓂᑦ 

ᐱᓕᕆᕕᐊ ᐊᕙᑎᓕᕆᔨᒃᑯᑦ ᑭᐅᔾᔪᑎᖏᑦ ᐊᐱᖅᑯᑎᓄᑦ ᐊᒻᒪᓗ ᐅᖃᐅᓯᕆᔭᐅᓯᒪᔪᓄᑦ ᐃᓚᓕᔾᔭᐅᕗᑦ  

1. ᑖᒃᑯᐊ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐊᖏᖃᑎᒌᖏᓐᓂᖓ ᓱᓕᕙ ᐊᒻᒪᓗ ᐊᑕᖐᕙ? ᐋᒡᒐᐅᑉᐸᑦ, ᐋᖅᑭᒋᐊᑦᑎᐊᕐᓚᐅᕐᕈᒃ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᑖᓐᓇ ᑎᑎᕋᖅᓯᒪᔪᑦ ᐊᑕᒌᔫᔮᓚᐅᖅᑐᖅ ᑕᐃᒃᓱᒪᓂ ᐋᖅᑭᓱᖅᑕᐅᒻᒪᑦ, ᑭᓯᐊᓂᓕ ᐃᓚᖏᑦ ᐱᑦᔪᑕᐅᓯᒪᔪᑦ ᐲᖅᑕᐅᓯᒪᓕᖅᑐᑦ, ᐋᖅᑭᒋᐊᖅᑕᐅᓯᒪᔪᑦ, ᐅᕝᕙᓘᓐᓃᑦ ᐊᖏᖃᑎᒌᒍᑕᐅᓯᒪᔪᑦ ᓴᓇᔭᐅᓚᐅᖅᑎᓪᓗᒍᓂᒃ ᑎᑎᕋᖅᓯᒪᔪᑦ, ᐊᒻᒪᓗ ᐊᖏᖃᑎᒌᒍᑕᐅᑐᐃᓐᓇᕆᐊᓕᒃ, ᐅᕝᕙᓘᓐᓃᑦ ᓱᓕ ᐊᖏᖃᑎᒌᒍᑕᐅᖏᓪᓗᓂ. ᐱᖃᓯᐅᔾᔨᓪᓗᓂᓗ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐊᕐᖤᓄᑦ ᐊᒻᒪᓗ ᖃᕝᕕᓄᑦ, ᐊᑐᖅᑕᐅᓂᖓ ᐱᖅᑯᓯᑐᖃᐃᑦ ᓱᒋᐊᕈᑏᑦ ᒥᑭᔫᑎᓄᑦ ᓂᕐᔪᑎᓄᑦ, ᓄᓇᖑᐊᑎᒍᑦ ᑭᓪᓕᖁᑎᒋᔭᐅᔪᑦ ᐊᖑᓇᓱᓐᓂᕐᒧᑦ ᐅᒥᒻᒪᓂᒃ ᐊᒻᒪᓗ ᖃᕝᕕᓂᒃ, ᐊᒻᒪᓗ ᐃᓚᖏᑦ ᑐᒃᓯᕋᐅᑎᐅᓯᒪᔪᑦ ᐊᕐᕌᒍᑉ ᐃᓗᐊᓂ.  

2. ᓇᓗᓇᐃᖅᓯᒋᑦ ᓇᐅᒃᑯᑦ ᓄᓇᕗᑦ ᒐᕙᒪᒃᑯᑦ ᐱᕕᖃᕈᓐᓇᕐᒪᖔᑕ ᐊᒻᒪᓗ/ᐅᕝᕙᓘᓐᓃᑦ ᐅᑉᐱᕈᓱᒻᒪᖔᑕ ᑲᔪᓯᒍᓐᓇᕆᐊᖓᓂᒃ ᓄᓇᕗᑦ ᑐᓐᖓᕕᒃᑯᓪᓗ (ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ) ᓇᓂᓯᓗᑎᒃ ᓈᒻᒪᒋᔭᐅᒍᓐᓇᖅᑐᒥᒃ ᐃᓘᓇᖏᓐᓄᑦ.  

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ:: ᓄᓇᕗᑦ ᒐᕙᒪᒃᑯᑦ ᖃᖓᑐᐃᓐᓇᒃᑯᑦ ᐱᕕᖃᕈᓐᓇᖅᑐᑦ, ᐃᓕᑕᖅᓯᒍᑎᒃ ᐱᓕᕆᔭᕆᐊᖃᕐᓂᕐᒥᓂᒃ ᐊᐅᓚᑦᑎᑎᐊᕐᓗᑎᒃ ᐆᒪᔪᓕᕆᓂᕐᒥᒃ. ᑕᑯᑎᑦᑎᓯᒪᔪᒍᑦ ᐊᖏᖅᓯᒪᓂᑦᑎᓐᓂᒃ ᐃᓱᒪᔅᓴᖅᓯᐅᕈᑎᖃᕐᓗᑕ ᐊᓯᖏᓐᓂᒃ ᐃᓱᒪᒋᔭᐅᔪᓂᒃ ᐊᒻᒪᓗ ᐊᒥᓱᓂᒃ ᐋᖅᑭᒋᐊᖅᑎᕆᓯᒪᓪᓗᑕ ᒪᓕᒐᒃᓴᓄᑦ ᑐᓐᖓᕕᖃᑦᑐᑕ ᐅᖃᖃᑎᖃᖃᑦᑕᕐᓂᑦᑎᓐᓄᑦ ᐊᒻᒪᓗ ᐅᖃᓪᓚᐅᑎᖃᕐᓂᑎᓐᓄᑦ. ᐊᒥᓱᑦ ᒪᓕᒐᒃᓴᐃᑦ/ᑎᓕᓯᔾᔪᑎᑦ ᐲᖅᑕᐅᓯᒪᔪᑦ ᐅᕝᕙᓘᓐᓂᑦ ᐋᖅᑭᒋᐊᖅᑕᐅᓯᒪᔪᑦ ᒪᓕᒃᑐᑎᒃ ᑐᓴᖅᑕᐅᔪᓂᒃ ᓄᓇᕗᑦ ᑐᓐᖓᕕᒃᑯᓐᓂᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᐊᒻᒪᓗ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒋᖏᓐᓂᑦ. 
3. ᐋᖅᑭᒃᓱᓚᐅᕐᕈᑦ ᓯᕗᓪᓕᐅᔾᔭᐅᔪᓴᐃᑦ ᑎᑎᕋᖅᓯᒪᔪᓂ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐅᖃᑦᑐᖃᕈᓐᓇᕋᓗᐊᖅᑎᓪᓗᒍ ᐃᓚᖏᑦ ᐱᑦᔪᑎᐅᔪᖅ ᐱᒻᒪᕆᐅᓂᖅᓴᐅᒋᐊᖓᓂᒃ, ᐅᕝᕙᓘᓐᓃᑦ ᖁᑦᑎᓂᖅᓴᐅᒋᐊᖓᓂᒃ ᓯᕗᓪᓕᐅᔾᔭᐅᓂᒃᑯᑦ, ᐊᓯᖏᓐᓂᒃ, ᐊᔪᓐᓇᐸᓗᒻᒪᑦ ᐋᖅᑭᒃᓱᕆᐊᖓᓂᒃ ᓯᕗᓪᓕᐅᔾᔭᐅᔪᒃᓴᑎᒍᑦ ᑎᑎᕋᖅᓯᒪᔪᑦ. ᐱᓕᕆᐊᖑᓯᒪᓂᖃᒻᒪᑦ ᓴᖅᑮᔪᒪᓪᓗᑎᒃ ᐊᑕᖐᔪᒥᒃ ᐊᒻᒪᓗ ᐆᒪᔪᓕᕆᓂᕐᒧᑦ ᐊᐅᓚᑦᑎᓂᑦᑎᐊᕙᐅᔪᒥᒃ, ᐊᒻᒪᓗ ᐋᖅᑭᒃᑕᐅᓯᒪᖏᑦᑐᑦ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᓯᒪᖏᑦᑐᑦ ᐱᑦᔪᑎᐅᔪᑦ ᐱᒻᒪᕆᐅᓂᒃᑯᑦ ᐃᓚᒋᔭᖏᑦ ᑕᒪᑐᒪ ᐆᒪᔪᓕᕆᓂᐅᑉ. ᑕᒪᒃᑯᐊᓕ ᑭᓪᓕᖁᑎᒋᔭᐅᔪᑦ ᐊᖑᓇᓱᓐᓂᕐᒧᑦ ᓂᕐᔪᑎᓂᒃ ᓲᕐᓗ ᒪᑯᐊ Porsilds Bryum ᐃᑦᔪᑦ ᑕᑯᔭᐅᒍᓐᓇᖅᑐᑦ ᐱᒻᒪᕆᐅᖏᓂᖅᓴᐅᓂᒃᑯᑦ ᑕᒪᒃᑯᓄᖓ ᐊᖏᔫᑕᐅᓂᖅᓴᓄᑦ ᓂᕐᔪᑎᓄᑦ ᐃᓕᑕᕆᔭᐅᓯᒪᔪᓄᑦ, ᑭᓯᐊᓂᓕ ᐊᐅᓚᑕᐅᓂᖏᓐᓄᑦ  ᓯᕗᓪᓕᐅᔾᔭᐅᒋᕗᑦᑕᐅᖅ. 

4. ᐃᓄᐃᑦ ᐅᖃᖃᑎᒋᔭᐅᓯᒪᕙᓐ ᐃᓗᓇᖏᓐᓄᑦ ᐋᖅᑭᒃᑕᐅᓯᒪᔪᓄᑦ ᐅᖃᓪᓚᒍᑎᐅᔪᓄᑦ? ᐅᖃᓪᓚᖃᑎᐅᓯᒪᑉᐸᑕ, ᓇᓗᓇᐃᖅᓯᓚᐅᕆᑦ ᐅᖃᖃᑎᖃᖃᑦᑕᕐᓂᕆᓚᐅᖅᑕᓯᓐᓂᒃ (ᓇᒥ, ᖃᖓᒃᑯᑦ, ᑭᒃᑯᓪᓗ, ᑭᐅᔾᔪᑎᖏ, ᐊᓯᖏᓪᓗ). 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐊᕕᑦᑐᖅᓯᒪᔪᓂ ᐅᖃᖃᑎᖃᖃᑦᑕᓚᐅᕐᒥᔪᑦ ᐊᒃᑑᕙᒥ-ᓄᕕᐱᕆᒥ 2005. ᐅᓂᒃᑳᒥᑦ ᐅᖃᖃᑎᖃᖃᑦᑕᓂᕐᒧᑦ ᐋᖅᑭᒃᓱᐃᔪᖃᖅᓯᒪᔪᖅ ᐊᒻᒪᓗ ᑐᓂᔭᐅᓯᒪᓪᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. 
5. ᐱᑦᔪᑎᒋᓪᓗᒋᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ (ᐊᒻᒪᓗ ᓄᖅᑲᖓᑎᑕᐅᓂᖏᓐᓄᑦ ᑖᒃᑯᐊ Porsild’s Bryum), ᓄᓇᕗᑦ ᒐᕙᒪᒃᑯᑦ ᑐᕚᒃᓴᐅᔪᓂᒃ ᖃᐅᔨᓴᕐᓂᒃᑯᑦ ᐊᒻᒪᓗ (ᐱᑕᖃᑉᐸᑦ) ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓱᓕᔪᓐᓇᐅᑎᖃᑉᐸᓐ ᐱᑦᔪᑎᖃᑦᑐᓂᒃ: 

(a) ᓈᓴᐅᑎᖏᑦ ᐊᒥᓲᓂᖏᑕ ᓄᓇᕗᒻᒥ, 

(b) ᓈᓴᐅᑎᖏᑦ ᐊᑐᓂᒃ ᐊᒥᓲᓂᖏᑕ, 

(c) ᐃᓅᖃᑦᑕᖅᑐᑦ ᓈᓴᐅᑎᖏᑦ ᓄᓇᕗᒻᒥ, 

(d) ‘ᐅᓗᕆᐊᓇᖅᑐᒦᑦᑐᑦ” ᓂᕐᔪᑎᑦ ᓯᓚᑖᓂ ᓄᓇᕗᑦ, 

(e) ᑖᒃᑯᐊ ᓂᕐᔪᑏᑦ ᐃᓱᒪᒋᔭᐅᒻᒪᖔᑕ, ᐅᕝᕙᓘᓐᓂᑦ ᐃᓱᒪᒋᔭᐅᔭᕆᐊᖃᒻᒪᖔᑕ, ᐅᓗᕆᐊᓇᖅᑐᒦᑦᑐᑦ ᓄᓇᕗᒻᒥ, 

(f) ᓈᓴᐅᑎᑦ ᐅᓪᓗᒥᐅᔪᖅ ᐊᖑᓇᒃᑕᐅᔪᑦ ᐊᑐᓂᒃ ᐆᒪᔪᑦ ᐊᒥᓲᓂᖏᓐᓂᑦ, ᐊᒻᒪᓗ 

(g) ᑖᒃᑯᐊ ᓈᓴᐅᑎᑦ ᐅᓪᓗᒥᐅᔪᖅ ᐊᖑᓇᒃᑕᐅᔪᒥᓃᑦ ᑕᐃᒪᐃᓪᓗᐊᕐᒪᖔᑕ ᐅᖓᑖᓅᖓᑉᐸᑕᓘᓐᓃᑦ ᑐᒃᓯᕋᐅᑎᐅᔫᑉ ᐅᓄᕐᓂᖏᑦ ᐊᖑᓇᓱᒃᑕᐅᔪᓄᑦ? 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐱᑦᔪᑎᒋᓪᓗᒋᓪᓕ ᐃᑦᔪᑦ Porsild’s Bryum, ᖃᐅᔨᓴᕐᓂᒃᑯᑦ ᓱᓕᔪᓐᓇᐅᑎᖃᓗᐊᖏᑎᐊᖅᑐᒍᑦ ᑖᒃᑯᓄᖓ ᐆᒪᔪᓄᑦ ᐅᓪᓗᒥᒧᑦ. ᐱᓇᓱᒃᑕᐅᓗᐊᖏᓐᓂᖏᓐᓄᓪᓗ ᑖᒃᑯᐊ, ᐊᑦᑕᕆᔭᐅᖁᓕᖅᓯᒪᔭᕗᑦ ᐊᒻᒪᓗ ᐃᓱᒫᓘᑎᖃᖏᑦᑐᑕ ᑲᑎᒪᔩᑦ ᐃᓱᒪᓕᐅᕈᑎᒋᓂᐊᖅᑕᖓᓄᑦ. 

ᖃᐅᔨᒪᔾᔪᑎᑦ ᐊᓯᓕᒫᖏᓐᓄᑦ ᓂᕐᔪᑎᓄᑦ ᐅᖃᓪᓚᐅᑎᒋᔭᐅᔪ ᐱᖃᓯᐅᔾᔭᐅᓯᒪᕗᖅ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐅᓂᒃᑳᖓᓂ. ᐃᓕᑕᕆᔭᐅᓯᒪᔪᖅ ᐊᒥᓱᑎᒍᑦ ᑖᓐᓇ ᑐᑭᓯᐅᒪᔾᔪᑎ ᐃᓗᐃᑦᑑᖏᒻᒪᑦ ᐊᑕᖐᖁᓇᕋᓗᐊᖅᑎᓪᓗᒍ, ᑭᓯᐊᓂᓕ ᓱᕐᕋᓂᐊᖏᑐᒃᑯᑦ ᑕᐃᒪᐃᓕᖓᑐᐃᓐᓇᕆᐊᖃᓕᖅᑐᖅ, ᐱᑕᖃᓗᐊᓕᓚᐅᖅᓯᒪᔾᔮᖏᒻᒪᑦ ᑐᑭᓯᐅᒪᔾᔪᑎᓂᒃ ᐊᑐᐃᓐᓇᐅᔪᓂᒃ.  

ᐱᖃᓯᐅᔾᔨᖏᑦᑐᑎᒃ ᐃᓚᖏᓐᓂᒃ ᐱᓕᕆᐊᕐᒥᒃ ᐊᒻᒪᓗ ᓂᕐᔪᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᐅᔪᑦ, ᐱᑕᖃᓗᐊᖏᒻᒪᕆᒃᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᐃᓐᓇᐅᔪᓂᒃ, ᐊᒻᒪᓗ ᐋᖅᑭᓱᖅᑕᐅᓯᒪᔪᒃᑯᑦ ᐱᑕᖃᖏᑦᑐᓂ ᐅᕝᕙᓘᓐᓃᑦ ᐱᓕᕆᐊᖃᕋᓱᐊᕐᓂᒃᑯᑦ ᖃᐅᔨᓇᓱᐊᕐᓗᑎᒃ. ᐊᑐᐃᓐᓇᐅᔪᖁᑎᕗᓪᓕ ᐊᒻᒪᓗ ᐊᑐᖅᓯᒪᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᓴᖅᑭᖅᓯᒪᔪᑦ ᐅᖃᖃᑎᒌᖃᑦᑕᓂᒃᑯᑦ ᐊᖑᓇᓱᒃᑏᓪᓗ ᐊᒻᒪᓗ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐊᒻᒪᓗ ᑖᓐᓇ ᐱᑦᔪᑎᒋᔭᐅᓯᒪᓪᓗᓂ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ ᐅᓂᒃᑳᒧᑦ. 

b) ᐊᒥᓲᓂᖏᓄᑦ ᓇᓚᐅᒃᑖᖅᑕᐅᓯᒪᔪᑦ ᐱᑕᖃᑉᐳ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ ᐅᓂᒃᑳᒥ. c) ᐃᓅᖃᑦᑕᕐᓂᖏᓐᓄᑦ ᐱᑕᖃᐃᓐᓇᖏᑦᑐᖅ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ ᐅᓂᒃᑳᒥ, ᑭᓯᐊᓂᓕ ᖃᐅᔨᒪᔭᐅᕗᖅ ᖃᐅᔨᓴᕐᓂᐅᖃᑦᑕᖅᓯᒪᔪᑎᒍᑦ ᐊᒻᒪᓗ ᐱᖃᓯᐅᔾᔭᐅᒪᖔᖅ ᑎᑎᕋᖅᓯᒪᔪᓂᒃ, ᐅᕝᕙᓘᓐᓃᑦ ᑐᒃᓯᕌᕆᔭᐅᒍᓐᓇᕐᒪᖔᖅ.  

d) ᑐᒃᓯᕋᐅᑎᑕᖃᖃᑦᑕᖅᓯᒪᔪᖅ ᐅᕝᕙᓘᓐᓂᑦ ᑐᒃᓯᕋᐅᑎᑕᓕᒃ ᐊᒥᓱᑲᓪᓚᓄᑦ ᓂᕐᔪᑎᓄᑦ ᑎᑎᕋᖅᑕᐅᖁᔭᐅᓯᒪᔪᑦ ᓄᖑᑐᐃᓐᓇᕆᐊᖃᓕᖅᑐᓄᑦ, ᑭᓯᐊᓂᓕ ᓱᓕ ᑲᔪᓯᑎᑕᐅᓯᒪᖏᑦᑐᖅ ᑕᒪᓐᓇ. 

e) ᑎᑎᕋᖅᑕᐅᒋᐊᖃᕐᓂᖏᑦ ᓇᓕᐊᑐᐃᓐᓇᖅ ᐆᒪᔪᖁᑎᕗᑦ ᓄᖑᑐᐃᓐᓇᕆᐊᖃᓕᖅᑐᑦ ᓱᓕ ᖃᐅᔨᓴᖅᑕᐅᓚᑦᑖᖅᓯᒪᖏᓚᖅ. ᐃᓛᒃ, ᑕᒪᓐᓇᓕ ᐱᓕᕆᐊᕐᕆᒻᒪᒍ ᓄᓇᕗᒻᒥ ᓂᕐᔪᑎᑦ ᓄᖑᑐᐃᓐᓇᕆᐊᖃᓕᖅᑐᑦ ᑲᑎᒪᔨᕋᓛᖏᑕ ᒫᓐᓇᐅᔪᖅ ᓱᓕ ᓴᖅᑭᑕᐅᓯᒪᖏᑦᑐᑦ. 

f) ᐃᓘᓇᖏᑎᒍᐸᓗᒃ, ᐱᑕᖃᓗᐊᖏᒻᒪᑦ ᐅᕝᕙᓘᓐᓃᑦ ᐊᑕᖐᖏᑦᑐᒃᑯᑦ ᑐᑭᓯᐅᒪᔾᔪᑎᓂᒃ ᐅᓪᓗᒥᐅᔪᖅ ᐊᖑᓇᒃᑕᐅᖃᑦᑕᖅᑐᓂᒃ. ᓄᐊᑎᖅᑕᐅᓂᖏᑦ ᐊᖑᓇᒃᑕᐅᖃᑦᑕᖅᑐᑦ ᖃᐅᔨᓴᕈᑎᒥᓂᕐᓂᒃ ᐱᓕᕆᓂᐅᕗᖅ ᐊᒻᒪᓗ ᓂᕐᔪᑎᑦ ᖃᓄᐃᑦᑑᓂᖏᑦ.

g) ᖃᐅᔨᒪᔭᐅᖏᑦᑐᖅ ᓱᓕᑦᑎᐊᑐᒃᑯᑦ ᑭᓪᓕᖁᑎᒋᔭᐅᒍᒪᔪᖅ ᐅᓄᕐᓂᖏᑦ ᐊᖑᓇᓱᒃᑕᐅᖃᑦᑕᖅᑐᓄᑦ ᖁᑦᑎᓂᖅᓴᐅᓂᐊᕐᒪᖔᖅ ᐅᕝᕙᓘᓐᓃᑦ ᐊᑦᑎᓂᖅᓴᐅᓂᐊᕐᒪᖔᖅ ᐅᓪᓗᒥᐅᔪᖅ ᐊᖑᓇᓱᓐᓂᕐᒧᑦ ᑭᓪᓕᖁᑎᒋᔭᐅᔪᓂᒃ. ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᑭᓪᓕᒋᔭᐅᔪᑦ ᑐᓐᖓᕕᖃᒻᒪᑕ ᐆᒪᔪᓄᑦ ᐱᑦᔪᑎᐅᔪᓄᑦ ᐊᒻᒪᓗ ᐃᓗᐊᓃᑦᑐᑎᒃ ᐱᓕᕆᐊᑦᑕ ᖃᐅᔨᓴᕐᓗᑕ ᐊᒻᒪᓗ ᐊᑐᓕᖁᔨᓗᑕ. ᐱᑕᖃᖏᑦᑐᖅ ᑲᔪᓯᓂᒃᑯᑦ ᑐᑭᓯᐅᒪᓪᔪᑎᓂᒃ ᐊᖑᓇᒃᑕᐅᔪᓄᑦ ᑎᑎᕋᖅᓯᒪᔪᓂᒃ ᐊᑐᖅᑕᐅᒍᓐᓇᖅᑐᓂᒃ ᓈᒻᒪᓈᑦᑎᐊᑐᒃᑯᑦ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᔪᓄᑦ. 

6. ᓄᓇᕗᑦ ᒐᕙᒪᒃᑯᑦ ᑐᕚᒃᓴᐅᔪᓂᒃ ᓱᓕᔪᓐᓇᐅᑎᖃᑉᐸᑕ ᐅᑯᓂᖓ (a) ᐅᕗᖓ (g), ᐊᑏ ᐱᑕᖃᑦᑎᑦᑎᓚᐅᕐᕆᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ. 
ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᑕᑯᓚᐅᕐᕆᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ ᐅᓂᒃᑳᒥᒃ ᐊᒻᒪᓗ ᐅᖃᓪᓚᒍᑎᒥᓂᕐᓂᒃ ᐅᕙᓂ ᐊᐱᖅᑯᑎᑦ 5-ᒥ. 
7. ᑕᐃᒪ ᓄᓇᕗᑦ ᒐᕙᒪᒃᑯᑦ ᓱᓕᔪᓐᓇᐅᑎᖓ ᐊᑕᖐᖏᑎᓪᓗᒍ ᐅᕝᕙᓘᓐᓂᑦ ᓈᒻᒪᑦᑑᔮᖏᑉᐸᑦ ᖃᐅᔨᓴᕐᓂᐅᔪᒧᑦ ᑖᒃᑯᑎᒎᓇ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ S.5.3.3, ᐃᓱᒪᒋᔭᐅᓗᓂ ᐱᒋᐊᕈᑎᑐᐃᓐᓇᒃᑯᑦ: 

(a)
ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ (ᐅᕝᕙᓘᓐᓃᑦ ᓄᖅᑲᖓᑎᑦᑎᓂᕐᒧᑦ) ᐋᖅᑭᒃᓯᔪᖃᖏᓪᓗᓂ ᒫᓐᓇᐅᔪᖅ, 

(b)
ᐅᓂᒃᑳᖃᑦᑕᕆᐊᖃᕐᓗᑎᒃ ᐊᖑᓇᒃᑕᐅᔪᓂᒃ, ᐊᒻᒪᓗ 

(c)
ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᓕᐅᕐᓗᑎᒃ ᑮᓇᐅᔭᓄᑦ ᑖᒃᑯᑎᒎᓇ NWRT ᐃᑲᔫᑎᓂᐊᖅᑐᓂᒃ ᖃᐅᔨᓴᕐᓂᕐᒧᑦ ᓄᐊᑎᕆᔾᔪᑎᐅᔭᕆᐊᓖᑦ ᑐᑭᓯᐅᒪᔾᔪᑎᒧᑦ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᑕᒪᒃᑯᐊᓕᒫᑦ ᐃᓱᒪᒋᔭᐅᓯᒪᔪᑦ ᐃᓱᒪᒋᓯᒪᔭᕗᑦ ᐊᒻᒪᓗ ᐃᓚᖏᑎᒍᑦ ᐋᖅᑭᒋᐊᕈᑎᒋᓯᒪᓪᓗᑎᒍ ᐊᑐᓕᖁᔭᑦᑎᓐᓄᑦ, ᐅᕝᕙᓘᓐᓃᑦ ᖃᓄᐃᓕᐅᕆᐊᕈᑕᐅᓯᒪᔪᑦ. ᑭᓯᐊᓂᓕ, ᐅᖃᐅᓯᐅᔭᕆᐊᖃᕐᒥᔪᖅ ᑕᒪᓐᓇ ᖃᐅᔨᓴᕐᓂᖅ ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ ᑎᑎᕋᖅᓯᒪᔪᖅ ᓇᓗᓇᐃᖅᑕᐅᓯᒪᖏᒻᒪᑦ, ᐊᒻᒪᓗ ᐊᑕᖐᒋᑦᑐᓂ.  ᑭᓪᓕᖃᑦᑎᑦᑎᓂᕐᒧᑦ ᐋᖅᑭᒃᓯᒍᑕᐅᖃᑦᑕᖅᑐᖅ “ᐊᖅᑭᔭᐅᔭᕆᐊᖃᓕᖅᑐᓄᑦ ᐱᑦᔪᑎᖃᑦᑐᑎ” ᖃᐅᔨᒪᔾᔪᑎᐅᓯᒪᔪᖅ, ᑐᑭᖃᑦᑐᖅ ᐊᑦᔨᒌᖏᑦᑐᑦ ᑭᓱᑐᐃᓐᓇᐃᑦ ᐊᑦᔨᒌᖏᑦᑐᓄᑦ ᐃᓱᒪᒋᔭᐅᔪᓄᑦ. 

8. ᐱᓕᕆᐊᖑᕙᓪᓕᐊᓂᕐᒧᑦ, ᖃᐅᔨᒪᓂᐊᖅᐳᓯ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᓕᕆᐊᖃᒃᑲᓐᓂᕈᒪᑦᑎᐊᖅᑐᑦ ᓇᓕᐊᓐᓂᒃ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᕈᒪᔪᓄᑦ ᖃᖓᑐᐃᓐᓇᑦᑎᐊᖅ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐱᖁᔨᑉᐸᑕ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐅᑦᔨᕆᔭᐅᓯᒪᔪᖅ, ᖁᔭᓐᓇᒦᒃ*
9. ᑕᒪᑐᒧᖓ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐊᒃᖤᓄᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐋᖅᑭᒃᓯᒪᓂᕆᔭᖓ ᑐᒃᓯᕋᐅᑎᒧᑦ ᑎᑎᕋᖅᓯᒪᔪᖅ 24-ᒥ ᓄᓇᕗᑦ ᐱᖁᔭᖏᓐᓂ ᑖᒃᑯᐊ ᑲᑎᒪᔩᑦ ᐃᓱᒫᓘᑎᖃᑐᐃᓐᓇᖅᑐᑦ ᐱᑕᖃᕐᒪᖔᖅ ᐸᖅᑭᔭᐃᓂᕐᒧᑦ ᐱᑦᔪᑎᐅᔪᒥᒃ ᐋᖅᑭᒋᐊᕈᑕᐅᔪᒥᒃ ᑭᓪᓕᖃᕐᓂᖓᓄᑦ ᐊᖑᓇᓱᓐᓂᖅ. ᓄᓇᑖᕈᑎᓄᑦ ᐊᖏᖃᑎᒌᒍᑎ ᑲᑎᒪᔨᓂᒃ  ᓴᓐᖏᓂᖃᑦᑎᑎᖏᑎᐊᕐᒪᑦ ᐃᓱᒪᔅᓴᖅᓯᐅᕈᑎᖃᕐᓗᑎᒃ ᐊᑐᖅᑕᐅᓂᖓᓄᑦ ᐊᖑᓇᒃᑕᐅᔪᒥᓂᖅ ᓂᕐᔪᑎ (ᓲᕐᓗ, ᓂᕿᒃᓴᒧᑦ, ᐊᓐᓄᕌᒃᓴᒧᑦ, ᐃᓂᒃᓴᕆᔭᐅᓗᓂ, ᐊᓯᖏᓐᓗ). 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᑖᓐᓇᓕ ᐃᓕᑕᕆᔭᐅᓯᒪᔪᖅ, ᑭᓯᐊᓂ ᐅᑦᔨᕆᒍᒃ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑐᒃᓯᕋᐅᑎᖃᖏᑦᑐᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᕐᓂᖏᓐᓄᑦ ᐊᒃᖤᐃᑦ ᒫᓐᓇᐅᔪᖅ, ᑕᐃᒪᐃᒻᒪᑦ ᑖᓐᓇ ᐱᒻᒪᕆᐅᓗᐊᖏᑦᑐᖅ ᐅᕝᕙᓘᓐᓃᑦ ᐊᐃᕙᔾᔪᑎᒃᓴᐅᒐᓂ. 
10. ᐋᖅᑭᒃᓯᓂᖅ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᑎᒻᒥᐊᑦ ᐊᖑᓇᓱᒃᑕᐅᓲᓄᑦ ᒫᓐᓇᐅᔪᖅ ᐅᕝᕙᓘᓐᓃᑦ ᐊᖑᓇᓱᒃᑕᐅᓲᖑᖏᑦᑐᑦ ᐃᓄᓐᓄᑦ ᐃᓱᒪᒋᔭᐅᒍᓐᓇᖅᑐᑦ ᐃᒫᒃ “ᑐᕌᖅᑕᐅᔪᖅ” ᓇᒻᒪ - ᐱᔮᖅᑯᑕᐅᖏᑦᑐᒃᑯᑦ ᑎᓕᐅᕐᕆᔪᖅ ᖁᑦᑎᓂᖅᓴᒃᑯᑦ ᐊᖑᓇᓱᒃᑕᐅᓗᑎᒃ ᐱᑕᖃᕋᔭᕐᓂᖏᑉᐸᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐋᖅᑭᒃᓯᒪᔪᓂᒃ. (ᐅᑦᔨᕆᓗᒍᑦᑕᐅᖅ, ᐊᐅᔭᖓᓂ 2005, ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᐊᖏᖁᑎᖃᓚᐅᖅᓯᒪᔪᑦ ᑲᔪᓯᒍᒪᓪᓗᑎᒃ ᑭᒡᒐᕖᓐᓇᕐᓄᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓂᒃ - ᑭᓯᐊᓂᓕ ᓄᓇᕗᑦ ᒐᕙᒪᒃᑯᑦ ᐃᒻᒥᒃᑯᐃᓐᓇᖅ ᐊᓯᔾᔩᓚᐅᖅᓯᒪᔪᑦ ᐃᓱᒪᒋᔭᒥᓂᒃ ᓯᑎᐱᕆᒥ). 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐅᑦᔨᕆᒍᑦ, ᖁᔭᓐᓇᒦᒃ.*  
11.  ᑕᒪᑐᒧᖓᓕ ᓄᖅᑲᖓᔾᔪᑎᐅᒍᒪᔪᒧᑦ ᐃᑦᔪᒧᑦ Porsild’s Bryum: 

(a) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐋᖅᑭᒃᓯᓂᐊᖅᑐᖅᑲᐃ ᐃᑦᔪ ᐆᒪᔪᑦ ᐃᓱᒫᓘᑎᓪᓗᐊᑕᐅᓕᕐᓗᓂ ᑭᓯᐊᓂ, ᐊᒻᒪᓗ 

(b) ᐅᓪᓗᐃᑦ ᑎᓴᒪᑐᐃᓐᓇᕐᓂ, ᒥᕐᖑᐃᓯᖅᕕᒃᑯᑦ ᑲᓇᑕᒥ ᖃᐅᔨᓴᖅᑎᖏᑦ ᑕᑯᓇᕋᑖᓚᐅᖅᑐᑦ ᐃᑦᔪᒥᒃ ᐊᑕᐅᓯᕐᒥᒃ ᒥᑭᔪᒥ ᐱᑕᓕᒻᒥ ᓄᓇᕗᒻᒥ - ᐊᒻᒪᓗ ᓇᓂᓯᓪᓗᑎᒃ ᐊᒥᓱᑲᓪᓚᓂ ᓄᑖᓂ ᐱᑕᖃᑦᑐᓂ, ᒥᑭᔫᑎᑦ ᐊᒻᒪᓗ ᓄᐊᖓᔪᑦ ᐃᓗᐊᓂ ᕿᓚᒥᑯᓗᒃ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐅᑦᔨᕆᒍᑦ, ᖁᔭᓐᓇᒦᒃ.*  
12. ᓈᓴᐅᑎᖏᑦ ᐆᒪᔪᐃᑦ ᐊᖑᓇᒃᑕᐅᖃᑦᑕᖅᓯᒪᔪᑦ ᐅᓪᓗᒥᐅᔪᖅ ᒪᓕᖏᑦᑐᑦ ᑰᑕᒥᒃ ᐊᒻᒪᓗ ᑐᖔᓃᑦᑐᑎᒃ ᑐᒃᓯᕌᕆᔭᐅᓯᒪᔫᑉ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ, ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓈᒻᒪᖏᒋᐊᖓᓂᒃ ᐋᖅᑭᒃᓯᓗᑎᒃ ᑰᑕᒥᒃ ᖃᐅᔨᑐᐃᓐᓇᕆᐊᓖᑦ ᑕᐃᒪᐃᑦᑑᑎᓪᓗᒍ: ᐃᓄᓐᓄᒃ ᐱᔭᐅᖃᑦᑕᕐᓂᖏᑦ ᐊᑐᕆᐊᖃᑦᑕᒥᓄᑦ ᒪᓕᓪᓗᑎᒃ ᑐᖔᓃᑉᐸᑦ ᐊᖑᓇᒃᑕᐅᒍᓐᓇᖅᑑᑉ ᐃᓱᒫᓘᑎᒥᒃ ᓴᖅᑮᖏᓪᓗᓂ ᐊᑐᓗᐊᖅᑕᐃᓕᒪᑎᑦᑎᓂᕐᒧᑦ, ᐋᖅᑭᒃᓯᔭᕆᐊᖃᖏᓚᓪᓕ ᐅᕝᕙᓘᓐᓃᑦ ᐱᑦᔪᑎᖃᖏᑦᑐᑦ ᑖᒃᑯᑎᒎᓇ ᓄᓇᑖᕈᑎᓄᑦ ᐊᖏᖃᑎᒌᒍᑎᒥᒃ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓂᒃ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᑕᒪᓐᓇᓕ ᐅᑦᔨᕆᔭᐅᕗᖅ, ᑭᓯᐊᓂᓕ ᐃᓕᑕᕆᔭᐅᔭᕆᐊᖃᒻᒥᔪᖅ ᐊᖑᓇᒃᑕᐅᔪᑦ ᐅᓄᖅᓯᒍᓐᓇᕐᓂᖓ ᐱᑕᖃᐃᓐᓇᐅᔭᕐᒪᑦ, ᐊᒻᒪᓗ (ᐱᓗᐊᖅᑐᒥᒃ ᐊᑯᓂᐊᓗᒃ ᐆᒪᓯᒪᔪᑦ ᐊᒻᒪᓗ ᓱᒃᑲᐃᓂᖅᓴᒃᑯᑦ ᐱᕈᓕᖅᑭᖃᑦᑕᕐᓂᖏᑦ ᓂᕐᔪᑎᑦ) ᐅᓄᖅᓯᒋᐊᕐᓂᖅ ᐊᖑᓇᒃᑕᐅᓂᖏᓐᓄᑦ  ᐃᒪᐃᑎᑦᑎᒍᓐᓇᖅᑐᖅ, ᕿᓚᒥᑯᓗᒃ, ᓱᒃᑲᓕᔪᒃᑯᑦ ᓄᖑᑎᑦᑎᓗᑎᒃ ᐊᒥᓲᓂᖏᓐᓂᒃ. ᐅᓄᖅᓯᓂᖏᑦ ᐊᖑᓇᒃᑕᐅᓂᒃᑯᑦ ᓴᖅᑭᕈᓐᓇᖅᑐᖅ ᐊᒥᓱᑎᒍᑦ, ᑭᓯᐊᓂᓕ ᐊᑐᑕᐅᒐᔪᒃᑐᖅ ᓂᐅᕐᕈᑎᖃᕋᓱᐊᕐᓂᒃᑯᑦ. ᖃᐅᔨᒪᔭᐅᔭᕆᐊᖃᑉᐳᕐᓕ ᓯᕗᓪᓕᐅᓚᐅᖅᑐᑦ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᐊᒃᓱᐊᓗᒃ ᐱᑐᐃᓐᓇᐅᓚᐅᖏᒻᒪᑕ ᐋᖅᑭᒃᓯᒪᓂᕆᔭᖏᑦ ᓂᐅᕐᕈᑕᐅᓂᖏᓐᓄᑦ ᑕᒪᒃᑯᐊ ᐆᒪᔪᐃᑦ, ᐊᒻᒪᓗ ᑕᒪᓐᓇ ᑕᐃᒪᐃᒻᒪᑦ ᑭᓪᓕᖃᑦᑎᑕᐅᓚᐅᕐᒥᔪᖅ ᐊᖏᔫᓂᖓᑎᒍᑦ ᐆᒪᔪᐃᑦ ᓄᐊᑕᐅᒐᔭᖅᑐᑦ. ᐅᓪᓗᒥᐅᔪᖅ ᐆᒪᔪᓕᕆᓂᕐᒧᑦ ᐊᐅᓚᑦᑎᔨᐅᔪᑦ ᑭᓗᒧᖔᑦᑎᐊᖅᑐᑦ ᓂᐅᕐᕈᑎᖃᖃᑦᑕᓂᕐᒧᑦ, ᐊᒻᒪᓗ ᐃᓄᐃᑦ ᐊᑐᖅᑐᑎᒃ ᐱᔪᓐᓇᐅᑎᒥᓂᒃ ᐊᖑᓇᒃᓗᑎᒃ ᐊᒻᒪᓗ ᐃᓱᒪᔅᓱᑎᐊᕐᓗᑎᒃ ᐋᖅᑭᒃᓯᓗᑎᒃ ᐆᒪᔪᒥᒃ ᐅᓄᖅᓯᒋᐊᕈᑎᒋᑐᐃᓐᓇᕆᐊᓕᒃ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᔪᓂᒃ ᐱᓕᕆᐊᖑᓗᓂ. ᖃᐅᔨᒪᓇᓱᐊᕈᓐᓇᕐᓂᕗᑦ ᓂᐅᕐᕈᑎᐅᔪᓄᑦ, ᐊᒻᒪᓗ ᑲᒪᒋᔭᖃᑲᐅᑦᑐᕐᓗᑎᒃ ᐸᖅᑭᔭᐃᓂᕐᒧᑦ ᑭᓪᓕᒋᔭᐅᔪᓂᒃ, ᐊᒥᓲᖏᑐᐃᓐᓇᕆᐊᓖᑦ, ᑕᐃᒪᓕ ᐋᖅᑭᒃᓯᓗᓂ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᑭᓪᓕᒋᔭᖏᓐᓂᒃ ᐃᓗᐊᓂ ᐸᖅᑭᔭᐅᓂᕐᒧᑦ ᑭᓪᓕᒋᔭᐅᔪᑦ ᖁᓛᓃᒃᑲᓗᐊᖅᐸᑕ ᐅᓪᓗᒥᐅᔪᖅ ᐊᖑᓇᓱᓐᓂᕐᒧᑦ ᑭᓪᓕᒋᔭᐅᔪᑦ ᐊᒃᑐᐃᓂᖃᖏᑦᑐᑦ ᐃᓄᐃᑦ ᐊᖑᓇᓱᒃᑎᖏᓐᓂᒃ - ᐱᒻᒪᕆᒃᑯᑦ ᐸᖅᑭᔭᐃᓂᕐᒧᑦ ᐱᑦᔪᑎᐅᕗᖅ. 
13. ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᓇᓕᐊᓐᓄᑐᐃᓐᓇᖅ ᓂᕐᔪᑎᓄᑦ ᐋᕐᑎᑯᓪ 40 ᓄᓇᖃᖅᑳᖅᓯᒪᔪᑦ ᐃᓄᐃᑦ (ᓄᓇᕕᒃᒥ ᐃᓄᐃᑦ, ᐊᓪᓚᐃᑦ ᐅᐊᓐᓇᖅᐸᓯᐊᓂ ᒫᓂᑑᕙ ᐊᒻᒪᓗ ᓵᓯᑳᑦᓱᕚᓐ, ᓄᓇᖃᖅᑳᖅᓯᒪᔪᑦ ᐃᓄᖏᑦ ᑲᓇᓐᓇᖅᐸᓯᐊᓂ ᓄᓇᑦᑎᐊᑉ) ᐱᔪᓐᓇᐅᑎᖓ ᐊᖑᓇᓱᒍᓐᓇᓂᕐᒧᑦ ᐱᖃᓯᐅᔾᔨᒋᐊᓕᒃ ᐃᓅᓇᓱᐊᕐᓂᕐᒧᑦ ᐱᔭᐅᒍᓐᓇᖅᑐᓄᑦ ᑭᓪᓕᒋᔭᐅᔪᓂᒃ (BNL) ᑖᒃᑯᓄᖓ ᓄᓇᖃᖅᑳᖅᓯᒪᔪᓄᑦ, ᐃᓛᒃᑰᖅᑐᖅ ᐱᔭᐅᒍᓐᓇᖅᑐᓂᒃ ᐃᓄᓐᓄᒃ  (NLCA S.40.2.5, 40.3.3, 40.4.2 ᐊᒻᒪᓗ 40.5.2). ᐅᓪᓗᒥᒧᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓂᔭᐅᓯᒪᖏᒻᒪᑕ ᑐᑭᓯᐅᒪᔾᔪᑎᓂᒃ ᓄᓇᕗᑦ ᒐᕙᒪᒃᑯᓐᓂᑦ ᐅᖃᖃᑎᖃᖃᑦᑕᕐᓂᖏᓐᓄᑦ ᐋᕐᑎᑯᓪ 40 ᓄᓇᖃᖅᑳᖅᓯᒪᔪᑦ ᐃᓄᖏᓐᓂᑦ, ᑭᓪᓕᖁᑎᒋᔭᖏᓐᓂᑦ ᐊᖑᓇᓱᓐᓂᕐᒧᑦ, ᐅᕝᕙᓘᓐᓃᑦ ᑐᒃᓯᕌᖑᓯᒪᔪᑦ ᐃᓚᖏᑦ ᐊᑦᔨᒌᖏᑦᑐᑦ ᓄᓇᕗᑦ ᒐᕙᒪᒃᑯᑦ ᐅᓄᕐᓂᕆᔭᐅᒍᒪᔪᓄᑦ ᐊᖑᓇᓱᓐᓂᕐᒧᑦ ᑐᓂᔭᐅᔭᕆᐊᓖᑦ ᑖᒃᑯᓄᖓ. ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᒋᐊᖃᕐᓂᐊᖅᑐᑦ ᑐᑭᓯᐅᒪᔾᔪᑎᓂᒃ ᓯᕗᓂᐅᒍᑦ ᐃᓯᒪᓕᐅᕈᑎᖃᓚᐅᖏᓂᕐᒥᓂ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓂᒃ ᑲᑐᔾᔭᐅᔪᑦ ᐃᓄᓐᓂᒃ ᐊᒻᒪᓗ ᐋᕐᑎᑯᓪ 50 ᓄᓇᖃᖅᑳᖅᓯᒪᔪᖏᓐᓂᑦ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᑕᒪᓐᓇᓕ ᒫᓐᓇᕋᑖᖅ ᐱᓕᕆᐊᖑᓯᒪᕗᖅ, ᐱᓕᕆᖃᑎᖃᑦᑐᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ, ᑭᓯᐊᓂᓕ ᐅᓪᓗᒥᒧᑦ ᑭᐅᔭᐅᓯᒪᖏᑦᑐᑦ. 
14. ᑕᒪᒃᑯᓄᖓ ᖃᕝᕖᑦ ᐊᒻᒪᓗ ᐅᒥᒻᒪᑦ, ᓈᒻᒪᑦᑐᒥᒃ ᓱᓕᔪᓐᓇᐅᑎᖃᑦᑎᑦᑎᓚᐅᕐᕆᑦ ᐋᖅᑭᒃᓯᔾᔪᑕᐅᒍᓐᓇᓂᐊᖅᑐᒥᑦ ᓄᓇᓐᖑᐊᑎᒍᑦ ᑰᑕᖃᖏᓂᒃᑯᑦ ᑭᓐᓕᒋᔭᐅᔪᓂᒃ (ᐊᐅᓚᑦᑎᕕᐅᔪᑦ) ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ S.5.3.3.

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐱᓕᕆᕕᐊ ᐊᕙᑎᓕᕆᔨᒃᑯᑦ ᐲᖅᓯᓯᒪᕗᑦ ᐊᑐᓕᖁᔨᔾᔪᑎᒥᓂᒃ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᓄᑦ ᖃᕝᕕᓄᑦ ᒫᓐᓇᐅᔪᖅ. ᐱᑦᔪᑎᑦᑎᐊᕙᐅᔪᑦ ᐊᑦᔨᒌᖏᑦᑐᓄᑦ ᐅᒥᒻᒪᐃᑦ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᕐᓂᖏᓐᓄᑦ ᐱᑕᖃᑦᑎᑕᐅᕗᑦ ᑕᕝᕙᓂ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐅᓂᒃᑳᖓᓂ, ᐊᒻᒪᓗ ᐊᒥᓱᑦ ᐊᓯᔾᔨᕈᑏᑦ ᐊᑐᖅᑕᐅᓯᒪᔪᑦ ᐊᐅᓚᑦᑎᓂᕐᒧᑦ, ᓲᕐᓗ ᒪᑯᐊ ᐲᔭᐃᓂᐅᔪᑦ ᐃᓚᖏᓐᓂᒃ ᐊᖑᓇᓱᒃᕕᐅᖁᔭᐅᖏᑦᑐᓂ. 
15. ᑕᒪᒃᑯᓄᖓᓕ ᑭᒡᒐᕕᓄᑦ, ᖃᕝᕕᓄᑦ, ᐅᒥᒻᒪᑦ ᐊᒻᒪᓗ ᐊᒪᕈᓐᓄᑦ, ᑐᓂᓯᓚᐅᕐᕆᑦ ᓈᒻᒪᑦᑐᓂᒃ ᖃᐅᔨᒪᔾᔪᑎᓂᒃ ᐱᑦᔪᑎᑦᑎᐊᕙᓐᓂᒃ ᐋᖅᑭᒃᓯᓂᐊᕐᓗᑎᒃ ᐊᕐᕌᒎᑉ ᐃᓗᐊᓂ ᑯᑕᖃᖏᓂᒃᑯᑦ ᑭᓪᓕᒋᔭᐅᓂᐊᖅᑐᓂᒃ (ᒪᑐᓯᒪᔪᑦ ᐊᖑᓇᓱᒃᕕᐅᒍᓐᓇᖅᑐᑦ) ᓄᓇᑖᕈᑎᓄᑦ ᐊᖏᖃᑎᒌᒍᑎᑎᒍᑦ S.5.3.3.

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐊᑐᓕᖁᔨᔾᔪᑎᒋᔭᕗᑦ ᖃᕝᕕᓄᑦ ᐊᒻᒪᓗ ᐊᒪᕈᓐᓄᑦ: ᑰᑕᖃᖏᓂᒃᑯᑦ ᑭᓪᓕᖁᑎᒋᔭᐅᔪᓄᑦ ᐲᖅᑕᐅᓯᒪᓕᖅᑐᖅ; ᐱᑦᔪᑎᑦᑎᐊᕙᐅᔪᑦ ᑭᒡᒐᕕᓄᑦ ᐊᒻᒪᓗ ᐅᒥᒻᒪᐃᑦ ᑰᑕᖃᖏᓂᒃᑯᑦ ᑭᓪᓕᖁᑎᒋᔭᐅᔪᓄᑦ ᐱᑕᖃᑦᑎᑕᐅᕗᑦ ᐃᓗᐊᓂ ᐅᓄᕐᓂᖏᑦ ᐊᖑᓇᓱᒃᑕᐅᒍᓐᓇᖅᑐᑦ ᐅᓂᒃᑳᖓᓂ.  
16. ᓇᓗᓇᐃᕐᓗᒍ ᐱᓕᕆᓂᐅᔪᑦ ᐊᑐᖅᑕᐅᓂᐊᖅᑐᑦ ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ ᓄᖅᑲᖓᑎᑕᐅᓂᖓᓄᑦ ᐊᖑᓇᓱᓐᓂᕐᒧᑦ ᓂᕐᔪᑎᓂᒃ ᐊᑦᔨᒋᖏᑕᖓ ᐱᖓᓱᓄᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑐᓐᖓᕕᖏᑕ (s.9. ᐊᖑᓇᓱᓐᓂᕐᒧᑦ ᒪᓕᒐᕋᓛᑦ)  ᐱᓗᐊᖅᑐᒥᒃ, ᑭᐅᓚᐅᕐᕆᑦ ᓄᓇᕗᑦ ᑐᓐᖓᕕᒃᑯᑦ ᐃᓱᒪᒋᔭᖓᓄᑦ ᖃᓪᓗᓈᖅ ᐆᒪᔪᕐᓂᐊᖅᑎ, ᐃᓕᓐᖓᖏᑦᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, ᐃᓱᒪᔅᓱᕈᓐᓇᕐᒪᑦ ᐃᓱᒪᓕᐅᕈᑎᖃᕐᓗᓂ ᐸᓯᔭᒃᓴᖑᖅᑎᑦᑎᓂᐊᕐᒪᖔᕐᒥᓂᒃ ᐃᓄᒃᒥᑦ ᐱᕋᔭᓐᓂᕐᒧᑦ ᐊᖑᓇᓱᓐᓂᕐᒧᑦ ᓂᕐᔪᑎᒥᒃ ᐊᑦᔨᒌᖏᓐᓂᖃᑦᑎᓪᓗᒍ ᐊᑕᐅᓯᕐᒧᑦ ᐅᖓᑖᓄᓪᓘᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑐᓐᖓᕕᖏᓐᓄᑦ. 

ᐊᕙᑎᓕᕆᔨᒃᑯᑦ ᑭᐅᔾᔪᑎᖓ: ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᐅᔪᑦ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ ᐆᒪᔪᓕᕆᓂᕐᒧᑦ ᐱᖁᔭᒥ ᐃᑲᔪᖅᑐᖅᑕᐅᓚᐅᖅᑐᖅ ᑕᒪᒃᑮᓐᓄᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ. ᐆᒪᔪᓐᓂᐊᖅᑎᕗᑦ, ᐃᓄᐃᑦ ᐊᒻᒪᓗ ᖃᓪᓗᓈᑦ, ᖃᐅᔨᒪᔪᐃᓐᓇᐃᑦ ᑖᒃᑯᓂᖓ ᑐᑭᒋᔭᖏᓐᓂᑦ ᐊᒻᒪᓗ ᑐᑭᒧᐊᑦᑎᑕᐅᓪᓗᑎᒃ ᑖᒃᑯᓄᖓ. ᐊᖓᔪᖅᑲᐅᑏᑦ ᐃᓄᐃᑦ ᐆᒪᔪᓐᓂᐊᖅᑏᑦ ᐊᑐᐃᓐᓇᐅᔪᑦ ᐃᑲᔪᕐᓂᐊᕐᓗᑎᒃ ᑕᒪᒃᑯᐊ ᐃᓅᖏᑦᑐᑦ ᐆᒪᔪᓐᓂᐊᖅᑏᑦ ᐊᐱᖅᑯᑎᖃᑉᐸᑕ ᐅᕝᕙᓘᓐᓃᑦ ᐃᓱᒫᓘᑎᖃᑉᐸᑕ. 

* ᐊᑕᐅᓯᐊᖏᑦᑐᒃᑯᑦ, ᐅᖃᐅᓯᖃᖅᓯᒪᒐᕕᑦ ᐊᐱᕆᖏᖔᖅᑐᑎᑦI. ᒫᓐᓇᐅᔪᖅ ᑭᐅᔾᔪᑎᖃᖏᑦᑐᒍᑦ ᑕᒪᑐᒧᖓ ᑎᑎᕋᖅᑕᐅᒋᐊᖓᖅᑐᓄᑦ ᒪᓕᒐᕋᓛᑦ ᐊᒻᒪᓗ ᑎᓕᓯᔾᔪᑎᓄᑦ. ᑭᓯᐊᓂᓕ, ᑕᒪᓐᓇ ᐅᖃᐅᓯᕆᔭᐅᔪᖅ ᐊᒃᓱᒻᒪᕆᐊᓗᒃ ᐱᒻᒪᕆᐅᒻᒪᑦ ᐊᒻᒪᓗ ᑲᒪᒋᔪᒥᓇᖅᑐᓂ, ᐊᒻᒪᓗ ᐅᖃᐅᓯᕆᒃᑲᓐᓂᕈᒪᑦᑎᐊᖅᑐᑎᒍᑦ ᑕᒃᑯᐊ ᐊᒻᒪᓗ ᐊᓯᖏᑦ ᑐᕌᖓᔪᑦ ᐱᑦᔪᑎᐅᔪᓄᑦ. 

